
Cynnig y Ddarpariaeth Ddysgu Gyffredinol ac Ychwanegol - DDdG a’r DDdY 

 

Mae Addysg Oedolion Cymru (AOC) yn ymroddedig i ddarparu ystod lawn o addysg bellach a hyfforddiant sy’n hygyrch yn y 

cymunedau y mae’n eu gwasanaethu.  Drwy ein darpariaeth ddysgu gyffredinol ac ychwanegol, ein nod yw sicrhau bod yr 

holl ddysgwyr sydd wedi cofrestru yn gallu gwneud cynnydd rhagorol o fewn y cyrsiau a gynigir. Fel coleg cymunedol nad 

yw’n seiliedig ar gampws, gweithiwn yn agos gyda sefydliadau partner i gyflwyno ystod o gyrsiau sydd wedi’u cynllunio i 

baratoi pobl ar gyfer astudiaeth bellach a/neu gyflogaeth, ac i gynyddu hyder ac annibyniaeth. Bydd ein staff cymorth 

cymwynasgar yn gallu eich cynghori ynghylch pa ddarpariaeth sydd ar gael yn eich ardal leol. Ffoniwch ein Derbynfa 

Ddwyieithog ar 03300 580845 neu anfonwch neges e-bost i info@adultlearning.wales gyda’ch ymholiad cychwynnol. 

Caiff ein cyrsiau eu cyflwyno mewn ystod o leoliadau dysgu ledled Cymru, yn cynnwys lleoliadau cymunedol, Hybiau a 

Chanolfannau Gwaith. Cymerwn bob gofal i sicrhau bod y lleoliadau a ddefnyddiwn yn cynnig amgylchedd hygyrch i’n holl 

ddysgwyr, gan gynnwys y rhai â chyflyrau corfforol a synhwyraidd. Fodd bynnag, byddwn yn gwneud pob ymdrech i ddod o 

hyd i leoliad amgen mwy addas os bydd angen. 

Mae ein hymagwedd gynhwysol at addysgu a dysgu yn golygu ein bod yn gallu bodloni anghenion y rhan fwyaf o ddysgwyr, 

a chymerwn bob cam rhesymol (gan roi ystyriaeth briodol i’r Ddeddf Cydraddoldeb) i sicrhau ein bod yn darparu addysgu o 

ansawdd uchel a chymorth priodol, yn seiliedig ar asesiad sy’n canolbwyntio ar yr unigolyn o anghenion pob dysgwr.   

Cyfeiriwch at yr eirfa ar dudalen 8 am eglurhad o dermau a allai fod yn anghyfarwydd. 

 

Diwygiwyd gan MR/CC Ebrill 2025  

 

mailto:info@adultlearning.wales

Derbyniadau 

Wrth ystyried cofrestru unigolyn ifanc (16 i 25) sydd ag anghenion dysgu ychwanegol, defnyddir y meini prawf canlynol: 

• A yw’r coleg yn gallu darparu’r cwricwlwm, yr arbenigedd a’r amgylchedd a fydd yn galluogi’r unigolyn ifanc i gyflawni 

ei botensial? 

• A fydd cofrestru ar gwrs yn y coleg yn atal yr unigolyn ifanc rhag cael therapïau a gwasanaethau yr ystyrir eu bod yn 

angenrheidiol iddo/iddi er mwyn gwneud cynnydd rhesymol tuag at ei nodau addysg a hyfforddiant? 

• A yw’r coleg yn gallu bodloni anghenion yr unigolyn ifanc heb effeithio’n negyddol ar ei les neu les dysgwyr eraill neu 

staff? 

Dylid nodi nad yw AOC yn darparu llety preswyl a bod y ddarpariaeth cyrsiau’n cael ei chyflwyno ar sail ran amser. Ni fydd 

dysgwyr sy’n oedolion dros 25 oed yn cael eu trin yn llai ffafriol na’r rheiny sy’n dod o dan Ddeddf ADYTA (ALNET) 2018, a 

bydd yr un meini prawf yn cael eu cymhwyso i benderfynu ai’r coleg yw’r lle gorau i fodloni anghenion cymorth y dysgwr. 

 

Egwyddorion 

Mae cwrs Addysg Bellach, i lawer o’n dysgwyr, yn cynnig cyfle addysg a hyfforddiant pwysig cyn cyflogaeth a/neu fywyd fel 

oedolyn. Credwn ei bod hi’n hanfodol annog pobl i fod mor annibynnol ag y bo modd, yn eu dysgu ac yn eu sgiliau bywyd. 

Er bod ein hymagwedd yn un gefnogol, mae wedi’i chynllunio i annog dysgwyr i fod yn annibynnol ac i roi’r sgiliau a’r 

strategaethau i ddysgwyr y gallant eu defnyddio yn y coleg ac mewn bywyd oedolyn. 

Y ddarpariaeth ddysgu 

Mae AOC yn darparu addysg a hyfforddiant i bobl ifanc ac oedolion o bob oed.  Mae mynychu cwrs yn ddibynnol ar a yw 

unigolyn yn gallu teithio i’r lleoliad dysgu yn annibynnol neu gyda chefnogaeth eu gweithiwr cymorth. Rydym yn cynnal 

darpariaeth ddysgu brif ffrwd ac ar wahân, ond yn y ddwy sefyllfa, bydd angen i’r unigolyn ifanc allu rheoli ei ymddygiad a’i 

les o fewn cyfyngiadau lleoliad dysgu cymunedol.  Bydd yr hyn a olygir gan Ddarpariaeth Dysgu Ychwanegol (DDdY) neu 

Ddarpariaeth Dysgu Cyffredinol (DDdG) yn amrywio rhwng darpariaethau a phartneriaethau. Efallai y bydd rhai partneriaid 

yn gallu cynnig lefelau uchel o gefnogaeth staffio, a chyfleusterau, tra bod cyrsiau eraill yn cael eu trefnu ar sail fwy prif 

ffrwd, lle byddai angen cytuno ar gymorth a darpariaethau ychwanegol ymlaen llaw. Er mai ein nod yw cefnogi anghenion 

addysg a hyfforddiant ein holl ddysgwyr, nid ydym yn gallu cynnig therapïau neu wasanaethau arbenigol iawn fel: 

• Therapi lleferydd ac iaith 

• Ffisiotherapi 

• Therapi galwedigaethol 

• Therapïau siarad arbenigol 

• Hydrotherapi 

• Therapi adlam 

Fodd bynnag, rydym yn hapus i weithio gyda darparwyr eraill, fel gwasanaethau iechyd a gwasanaethau cymdeithasol, lle 

mae hyn yn hyrwyddo lles a/neu gynnydd ar gyfer dysgwr. 

 

Cymhorthion dysgu 

Fel rhan o’n Darpariaeth Ddysgu Gyffredinol (DDdG) rydym yn cadw cronfa adnoddau o gyfarpar cymorth y gall pob dysgwr 

ei ddefnyddio, o wneud cais amdanynt. Mae hyn yn cynnwys eitemau fel troshaenau lliw, canllawiau darllen, gafaelion 

pennau ysgrifennu a phapur llinellog lliw. Mae pob un o'r tiwtoriaid hefyd yn cael pecynnau DDdG gan gynnwys troshaenau 

a chwyddwydrau y gellir eu defnyddio ym mhob un o'u sesiynau. 

Darpariaeth Ddysgu Gyffredinol (DDdG) 

Mae AOC yn cynnig ystod o wasanaethau cymorth i bob dysgwr. Mae hyn yn debygol o fodloni anghenion mwyafrif llethol 
ein dysgwyr, ac mae’n cynnwys y canlynol: 

Gwasanaeth Yn debygol o fodloni anghenion… Sylwadau 
Addysgu a dysgu cynhwysol 

 

 

Dysgwyr ag ystod o gyflyrau cyffredinol, penodol 

a/neu gyflyrau niwro-amrywiol 

Mae ein staff yn cael hyfforddiant rheolaidd 
mewn ymarfer gynhwysol, fel eu bod yn gallu 
defnyddio dulliau addysgu sy'n gwneud 
dysgu'n hygyrch i ystod eang o ddysgwyr. 
Maent hefyd yn cael hyfforddiant rheolaidd a 
mewnbwn ar gyflyrau penodol ac yn gallu 
defnyddio strategaethau sy'n cefnogi 
anghenion penodol. Gall staff fanteisio ar 
gyngor ac arweiniad ychwanegol gan staff ADY 
a chymorth cymheiriaid. 

Mynediad at adnoddau cefnogol Pob dysgwr, yn enwedig y rhai sydd â dyslecsia, 
irelens (straen gweledol) a rhwystrau synhwyraidd 

Mae gan bob aelod staff fynediad i fanc DDdG 
tiwtoriaid. Mae ganddynt fynediad at 
droshaenau lliw, chwyddwydrau, prennau 
mesur darllen a gafaelion pensiliau. Mae 
adnoddau DDdG hefyd ar gael ym mhob 
swyddfa, gan gynnwys papur lliw, llyfrau 
llinellau llydan/tywyll, teganau aflonydd, pen 
ysgrifennu inc y gellir ei ddileu, byrddau bach 
gellir eu sychu ac amseryddion dosbarth. 
Gellir ychwanegu adnoddau at y blychau hyn 
ar gais. 

Technoleg Gynorthwyol 

 

Pob dysgwr, gan gynnwys y rhai â namau 
synhwyraidd, anawsterau cyfathrebu a chyflyrau 

Mae gan bob dysgwr AOC fynediad i gyfrif 
Office 365. Mae hyn yn cynnwys y 
meddalwedd canlynol: 

niwro-amrywiol sydd angen cymorth gyda darllen, 
ysgrifennu a/neu gynllunio syniadau. 

• Offer dysgu Microsoft (yn cynnwys 
darllenydd ymdrochol) 

• TextHelp Read & Write (mae’n darparu 

offer cymorth testun-i-leferydd a 

chymorth cynllunio) 

• Offer chwyddo sylfaenol 

•  Mynediad at y adnoddau hyn o'ch 

cartref 

Rhoddir blaenoriaeth i ddysgwyr ar gyfer 
defnyddio gliniaduron yn dibynnu ar ofynion y 
cwrs ac anghenion unigol ac argaeledd  

Mae meddalwedd hygyrchedd ReciteMe ar 
gael ar wefan AOC ac ar Moodle.   

Gall dysgwyr gael mynediad at gymorth 
digidol trwy ein cyfeiriad e-bost cymorth 
digidol. 

Benthyciadau dros dro cyfarpar fel 

gliniaduron, Dictaffonau, 

cywiriaduron, ac ati. 

 

Dysgwyr nad oes ganddynt gyfleusterau TG gartref 
neu mae angen offer ychwanegol arnynt i ddysgu, a 
gall fod eu hangen arnynt oherwydd: 

• Cyflyrau niwro-amrywiol sy’n ei gwneud hi’n 

anodd cwblhau aseiniadau 

• Namau synhwyraidd sy'n ei gwneud hi'n 

anodd cael mynediad at waith ysgrifenedig. 

• Maent ar eu hôl hi gyda gwaith cwrs 

oherwydd materion presenoldeb 

• Salwch dros dro 

Gall dysgwyr ofyn am fenthyg offer trwy 
gysylltu â'u tiwtor/CDC neu'r Gwasanaethau 
Dysgwyr. 

  

Mae'r gronfa adnoddau hon yn gyfyngedig, 
felly bydd argaeledd offer yn dibynnu ar y 
galw ar adeg y cais ac ni ellir ei warantu. 

 



   

 

6 
Addysg Oedolion Cymru | Adult Learning Wales 

Company Number: 3109524 

Darpariaeth Ddysgu Gyffredinol (DDdG) 

Gwasanaeth Yn debygol o fodloni anghenion… Sylwadau 

Mynediad i gwnsela 

 

Dysgwyr sydd ag anawsterau personol ag iechyd 

meddwl neu bryderon eraill. 

 

 

Gall dysgwyr ofyn am gymorth cwnsela trwy 
wefan AOC. Gallwn ariannu cost chwe sesiwn 
cwnsela. Gwneir pob ymdrech i ddod o hyd i 
gwnselydd yn agos at gartref y dysgwr er 
mwyn sicrhau mynediad rhwydd a’r 
presenoldeb mwyaf posibl. 

Mynediad i wybodaeth ar gyfer lles 

personol 

Dysgwyr sydd ag anawsterau personol gyda: 

• Lles personol 

• Pryderon ariannol 

• Pryderon eraill 

Gall dysgwyr gysylltu â Gwasanaethau 

Dysgwyr gydag ystod o ymholiadau. Lle nad 

oes cymorth ar gael o ffynhonnell ganolog, 

gellir cyfeirio dysgwyr at asiantaethau 

cymorth allanol.Rydym yn cynnig canllaw 

cyfeirio cynhwysfawr o A i Z ar wefan AOC. 

Asesu ar gyfer, a darparu trefniadau 

mynediad ar gyfer arholiadau 

Unrhyw ddysgwr y mae ei broffil dysgu a’i ffordd 

arferol o weithio yn ei wneud yn gymwys ar gyfer 

trefniadau mynediad ar gyfer arholiadau. Gallai 

dysgwyr sydd dan anfantais ddiweddar neu dros dro 

oherwydd damwain, problem neu gyflwr meddygol, 

fod yn gymwys ar gyfer EAA hefyd. 

Gellir cynnal asesiadau cychwynnol ar gyfer 
trefniadau arholiad yn achos dyslecsia. 

Gellir gofyn am addasiadau rhesymol ar gyfer 
arholiadau ac asesiadau gan gynnwys: 

• Amser ychwanegol 

• Darllenydd 

• Egwyliau gorffwys 

• Defnyddio cyfrifiadur i gwblhau 

arholiad 

• Papurau chwyddedig neu wedi’u 

haddasu 

• Sgrifellwr 

Darpariaeth ar wahân 

Gweithiwn gydag ystod o sefydliadau partneriaeth i gyflwyno darpariaeth ar wahân mewn lleoliadau cymunedol a lleoliadau dysgu eraill ledled 

Cymru. Mae’r ddarpariaeth hon wedi’i chynllunio ar gyfer dysgwyr nad ydynt yn gallu cael mynediad i raglenni prif ffrwd oherwydd eu 

hanawsterau dysgu, a bydd y dosbarth yn cynnwys dysgwyr ag anghenion tebyg yn gyfan gwbl, ac wedi’u lleoli mewn amgylcheddau sy’n addas 

ar gyfer eu hanghenion a’u galluoedd. 

Gellir gwneud ymholiadau ynghylch cael y ddarpariaeth hon drwy’r swyddfa ranbarthol briodol.  

Ffoniwch 03300 580 845 i gael eich cyfeirio at eich swyddfa agosaf. 

Darpariaeth Ddysgu Ychwanegol (DDdY) 

Gall dysgwyr nad yw eu hanghenion yn cael eu bodloni gan y DDdG sydd ar gael, fod angen darpariaeth ddysgu ychwanegol. Bydd anghenion 

dysgwyr yn cael eu hasesu mewn ymgynghoriad gyda'r tîm ADY er mwyn nodi'r ymateb mwyaf priodol a chefnogol, wrth annog annibyniaeth i'r 

eithaf yn y dosbarth. Os bernir yn briodol mae AOC yn gallu cynnig yr ystod o gymorth canlynol: 

DDdY Yn debygol o fodloni anghenion… Argaeledd / Amodau defnyddio  

Cymorth a rennir yn y 

dosbarth 

Dysgwyr ag anawsterau dysgu sy’n ei gwneud hi’n amhosibl 

iddynt wneud cynnydd rhesymol heb gymorth ychwanegol. 

Dysgwyr â lefelau uchel o orbryder oherwydd 

anhawster/anabledd dysgu. 

Dysgwyr nad ydynt yn gallu ymdopi â sefyllfaoedd 

cymdeithasol yn y dosbarth heb rywfaint o gymorth. 

Dysgwyr â chyflyrau corfforol a/neu feddygol sy’n eu hatal 

rhag gwneud cynnydd rhesymol yn y dosbarth. 

Byddwn yn ymdrechu i ddarparu cymorth dysgu 

ar gyrsiau prif ffrwd lle nodir angen cyn bod y 

cwrs yn dechrau.  

 

Ni ellir gwarantu darparu cymorth dysgu ar fyr 

rybudd os nad yw angen wedi’i ddatgelu yn 

flaenorol. 

Cymorth caeedig yn y 

dosbarth 

Dysgwyr ag anghenion dysgu ychwanegol dwys neu 

gymhleth iawn y mae angen cymorth arnynt y rhan fwyaf o’u 

hamser yn y dosbarth er mwyn iddynt wneud cynnydd 

rhesymol. 

 

Gellir darparu Cymorth Dysgu Ychwanegol trwy 

gyllid DDdY lle bo tystiolaeth ddigonol i gefnogi’r 

cais. 

Arwyddwr BSL / 

gweithiwr cymorth 

cyfathrebu 

Ar gyfer dysgwyr sy’n hollol fyddar ac yn dibynnu ar BSL er 

mwyn cyfathrebu. 

Bydd Gwasanaethau Dysgwyr yn ymdrechu i 

gaffael gwasanaeth arwyddwr BSL neu'n 

defnyddio arwyddwr dewisol y dysgwr lle bo 

hynny'n rhesymol bosibl. 

 

 

Darpariaeth Ddysgu Ychwanegol (DDdY) 

 

DDdY Yn debygol o fodloni anghenion… Argaeledd / Amodau defnyddio  

Dehonglydd BSL  Dysgwyr ar gyrsiau lefel uwch (neu gyrsiau â lefel uchel o 

iaith dechnegol) sy’n hollol fyddar neu’n dibynnu ar BSL i 

gyfathrebu. 

 

Bydd Gwasanaethau Dysgwyr yn ymdrechu i 
gaffael gwasanaeth dehonglydd BSL neu byddant 
yn defnyddio cyfieithydd dewisol y dysgwr lle bo 
hynny'n rhesymol bosibl. 
 

Rhywun sy’n cymryd 

nodiadau/sgrifellwr neu 

gofnodwr 

 

Ar gyfer dysgwyr byddar nad ydynt yn gallu cymryd nodiadau 
oherwydd eu hangen i ddarllen gwefusau'r tiwtor. 
   
Ar gyfer dysgwyr sydd, oherwydd anabledd neu anhawster 
dysgu, neu anhawster corfforol ac yn methu cymryd 
nodiadau yn ystod sesiynau pan fo angen hyn. 
  
Ar gyfer dysgwyr y mae eu hanhawster dysgu neu anabledd 
yn eu hatal rhag cwblhau eu llyfrynnau asesu i fodloni 
gofynion y corff dyfarnu. 
 

 Gellir darparu rhywun i gymryd nodiadau/ 

sgrifellwr lle mae’r angen hwn wedi’i adnabod, ac 

ystyrir ei fod yn dderbyniol o dan delerau’r cwrs 

sy’n cael ei astudio. 

 

Mewn rhai amgylchiadau, efallai na chaniateir 

recordio gwers yn ddigidol oherwydd natur y 

cynnwys sy’n cael ei drafod neu lle mae corff 

dyfarnu yn gwahardd gweithgarwch o’r fath. 

 
 

Benthyg cyfarpar Dysgwyr y mae angen cyfarpar arbenigol arnynt er mwyn 
gwneud cynnydd rhesymol ar eu cwrs.   

Lle mae’r cyfarpar ac adnoddau’r DDdG yn methu 

darparu’r cymorth gofynnol, bydd cais am gyllid 

DDdY ar gyfer cyfarpar arbenigol yn cael ei 

ystyried. 

Mae’r cyllid hwn yn gyfyngedig ac yn dibynnu ar 

ddyraniad gan Lywodraeth Cymru bob blwyddyn. 

Cymorth Technoleg 
Gynorthwyol 

Ar gyfer dysgwyr sydd angen technoleg arbenigol benodol, 
sy'n berthnasol i'w hanghenion unigol. 

Mae AOC yn cyflogi arweinydd Technoleg 
Gynorthwyol, sy'n gallu cynghori a chefnogi gyda 
cheisiadau am dechnoleg gynorthwyol benodol. 
Bydd yr angen yn cael ei asesu gyda'r tîm ADY, a 
gellir rhoi cyngor ar dechnoleg gynorthwyol 
benodol. 
 
 

Cefnogaeth Diwtorial Ar gyfer dysgwyr sydd angen cymorth ychwanegol gyda 
sgiliau gweithredu gweithredol, fel trefnu amser astudio, 
rhannu tasgau a threfnu gwaith. 

Lle nad yw cymorth yn y dosbarth yn ddigonol i 
gefnogi'r dysgwr i gadw i fyny â gofynion y cwrs, 
bydd AOC yn ymdrechu i gyflogi tiwtor gyda 
chymwysterau addas i dreulio amser 1-1 neu gyda 
grŵp bach o ddysgwr, yn ogystal â’r dosbarth i’w 
helpu i gynllunio a threfnu eu gwaith. 

Geirfa 

 Deddf ADYTA (ALNET) 2018 Deddf Anghenion Dysgu Ychwanegol a’r Tribiwnlys Addysg (Cymru) 2018  

Hwn yw’r fframwaith cyfreithiol, a fydd yn dechrau ym Medi 2021, i sicrhau bod anghenion dysgu 

ychwanegol dysgwyr yn cael eu nodi’n gynnar ac yr eir i’r afael â nhw’n gyflym 

DDdY  Darpariaeth Ddysgu Ychwanegol – Hwn yw’r cymorth ychwanegol y gellir ei ddarparu sy’n ychwanegol at y 

cymorth a gynigir i bob dysgwr. 

ADY  Anghenion Dysgu Ychwanegol – Hwn yw’r term a ddefnyddir os oes gan ddysgwr anhawster neu anabledd 

dysgu sy’n gofyn am ddarpariaeth ddysgu ychwanegol. 

BSL Iaith Arwyddion Prydain - iaith weledol sy’n defnyddio ffurfiau’r dwylo, mynegiant yr wyneb, ystumiau ac 

iaith y corff. 

Hybiau Mae Hybiau yn dod ag asiantaethau at ei gilydd o dan un to,  gan alluogi cwsmeriaid i gael gwasanaethau yn 

gyflymach ac yn gyfleus. 

Niwro-amrywiol Defnyddir y term hwn i adnabod y gwahaniaethau yng ngweithrediad yr ymennydd dynol, a gall gynnwys y 

rhai â Dyspracsia, Dyslecsia, Anhwylder Diffyg Canolbwyntio a Gorfywiogrwydd, Dyscalcwlia, Anhwylderau’r 

Sbectrwm Awtistig, Syndrom Tourette, ac eraill. 

ReciteMe Meddalwedd hygyrchedd yw Recite Me  y gellir ei hychwanegu at wefan i alluogi defnyddwyr i addasu’r 

ffordd y maent yn gweld gwefan. 

Benthyciad dros dro Cyfnod o amser wedi’i gytuno yw hwn pan fydd dysgwyr yn gallu defnyddio darn o gyfarpar i gynorthwyo’i 

ddysgu. 

DDdG  Darpariaeth Ddysgu Gyffredinol - Hwn yw’r help rydym yn amcanu i’w ddarparu i bob dysgwr. 

 


